
I. UMUMIY QOIDALAR


1. «Toshkent shahar dori-darmon» aksiyadorlik jamiyatini (keyinchalik matnda- Jamiyat) ichki nazorat 

to'g'risidagi mazkur nizomi (keyinchalik matnda-Nizom) quyidagilarga asosan ishlab chiqildi: 

O'zbekiston Respublikasini amaldagi qonunchiligi, Jamiyat Nizomi, korporativ boshqaruv 

tizimini takomillashtirish buyicha Xay'at yig'ilishini 2015 yil 31 dekabrdagi №9 sonli bayonnomasi 

bilan tasdiqlangan korporativ boshqaruv Kodeksi va Jamiyatni boshqa ichki xujjatlariga asosan. 

2. Mazkur nizom ichki nazorat tizimini maqsad va vazifalarini, Jamiyat ichki nazorat uchun 

mas'ul xodimlarni vazifalarini belgilab beradi. 

II. ICHKI NAZORAT TIZIMINI TA'RIFI VA MAQSADI

3. Ichki nazorat- bu uzluksiz xarakat qiluvchi jarayon, Jamiyat faoliyatiga bog'langan bo'lib 

korporativ boshqaruv, nazorat, xavflarni boshqarish jarayonlarini samaradorligini oshirishga 

qaratilgan, jamiyatni quyidagi soxalarda asosli va yetarli darajada maqsadlariga erishish uchun 

mo'ljallangan: 

· faoliyatni samaradorligi, shu jumladan daromad olish va aktivlarni ximoya qilish darajalarini 

o'z ichiga oladi;
· moliyaviy xisobotlarni ishonchliligi va haqiqiyligi;
· Jamiyat faoliyatini tartibga soluvchi qonunchilik va xuquq me'yorlariga mos kelishi 

4. Ichki nazorat tizimi- bu Jamiyatni Taftish komissiyasi, ichki audit xizmati, Kuzatuv 

kengashi, Ijro organi va barcha darajalardagi boshqa xodimlar (keyinchalik- ichki nazorat 

sub'ektlari) tomonidan tashkil etilgan va amalga oshirilayotgan tashkiliy tuzilmani, nazorat 

chora tadbirlarini, ichki nazorat jarayoni va usullarini jamlanmasi xisoblanadi. AJning ichki 

nazorat organlari a'zolarining malakasi ularni faoliyati xakidagi nizomlarda belgilanadi. 

5. Ichki nazorat jarayonlari- bu Jamiyatni Taftish komissiyasi, audit bo'yicha kuzatuv kengashini 

ko'mitasi , Kuzatuv kengashi, Ijro organi, shuningdek Jamiyatni ichki nazoratni amalga oshiruvchi 

boshqa bo'limlari (keyinchalik- Jamiyat bo'limlari) tomonidan amalga oshiriladigan chora 

tadbirlar jamlanmasi, bular Jamiyatni moliyaviy-xo'jalik faoliyatini amalga oshirishda ichki 

xujjatlarni va qonunchilik talablarini buzilgan xolatlarini aniqlashga qaratilgan, shuningdek 

Jamiyatni o'z maqsadlariga erishish samaradorligiga baxo beriladi, ichki nazorat jarayonlarini 

amalga oshirishda ichki nazorat sub'ektlarini o'zaro xamkorlikda xarakat qilishiga qaratilgan. 

6. Ichki nazoratni asosiy maqsadi bo'lib barcha aksiyadorlarni, shu jumladan kamchilik 

aksiyadorlarni xam qonuniy xuquq va manfaatlarini ximoya qilishni ta'minlash xisoblanadi. 

7. Ichki nazorat tezkorlikda quyidagilarni ta'minlashi kerak: 

· Aktivlarni saqlanishi, Jamiyat mablaglarini tejamkorlikda va samarali ishlatish 

· Jamiyat ichki xujjatlari va amaldagi qonunchilik talablariga rioya qilish

· Jamiyatni biznes-rejasini, o'rta va uzoq muddatli rivojlanish rejalarini bajarish 

· Buxgalteriya xujjatlarini, moliyaviy xisobotlarni va Jamiyatni boshqaruv axborotlarini 

to'liqligi va ishonchliligi 

· Jamiyat faoliyati davomida paydo bo'ladigan zarar ko'rish xavflarini (risk) aniqlash, 

identifikatsiya va taxlil qilish 

· Jamiyat faoliyatida zarar ko'rish xavflarini boshqarish, ular bo'yicha o'z vaqtida zarur 

qarorlarni qabul qilish 

· Ishbilarmonlik muhitlari va iste'molchilar bilan Jamiyatni yaxshi obrusini o'rnatish va ushlab 

turish 

· Ijro organi, Kuzatuv kengashi va Taftish komissiyasi a'zolariga taqdirlashlar va 

kompensatsiyalar to'lashda xaqqoniylik va mexnatiga xos to'lovlarni amalga oshirish. 

· Jamiyatning ichki audit xizmati ichki nazoratni amalga oshiradi, shu jumladan, jamiyat ustav 

kapitalida jamiyatga tegishli 50 foizidan yuqori bo'lgan yuridik shaxslar bilan o'tkazilgan 

operatsiyalarni ham.

III. ICHKI NAZORAT TIZIMINI FAOLIYAT OLIB BORISH TAMOYILLARI

8. Jamiyatda ichki nazorat tizimi quyidagi tamoyillar asosida tashkil etiladi: 

· Uzluksiz faoliyat olib borish- ichki nazorat tizimini doimiy va kerakli tartibda faoliyat 

olib borishi Jamiyatda o'z vaqtida me'yor ko'rsatkichlaridan chetlanishlar aniqlanadi va kelgusida 

ularni paydo bo'lishini oldini oladi

· Ichki nazorat tizimini barcha ishtirokchilarini xisobdorligi- xar bir shaxsni nazorat 

vazifalarini bajarish sifati ichki nazorat tizimini boshqa ishtirokchilari tomonidan nazorat 

qilinadi. 

· Majburiyatlarni bo'linishi- Jamiyat nazorat vazifalarini takrorlanishiga yo'l quymaslikka 

xarakat qiladi, bu vazifalar shunday taksimlanishi kerakki, bunda bitta shaxsga ma'lum bir 

aktivlar bilan operatsiyalarni tasdiklash, operatsiyalarni xisobga olish, aktivlarni saqlanishini 

ta'minlash va ularni inventarizatsiya qilish kabi vazifalar birga berilishi mumkin emas. 

· Operatsiyalarni tegishli tartibda ma'kullash va tasdiqlash- Jamiyatda barcha moliyaviy-xo'jalik 

operatsiyalarni tasdiklash vakolatli shaxslar tomonidan ularni vakolati doirasida amalga 

oshiriladi 

· Xar kuni ichki nazoratni olib boruvchi jamiyatni bo'limlarini faoliyatini va audit bo'yicha 

qo'mita orqali bevosita Kuzatuv kengashiga xisobdorligini ta'minlash 

· Nazorat vazifalarini tegishli tartibda bajarishga Jamiyatni ichki nazorat bo'yicha barcha 

sub'ektlari javobgar bo'ladi 

· Ichki nazorat Jamiyatni barcha bo'limlarini aniq o'zaro xarakatlanishi asosida amalga 

oshiriladi 

· Doimiy rivojlantirish va takomillashtirish- Jamiyat ichki nazorat tizimini qulay boshqarish 

uchun sharoitlar yaratib berishga xarakat qiladi, shuningdek bu tizim zarur xolatlarda yangi 

vazifalarni xal etishga moslashishi uchun, tizimni o'zini kengaytirish va takomillashtirish uchun 

Jamiyat ko'maklashadi. 

· Og'ishlar xaqida o'z-vaqtida ma'lumotlar berish- Jamiyatda og'ishlarni bartaraf qiluvchi 

vakolatli shaxslarga qisqa muddatlarda tegishli xabar berilishi yo'lga quyilgan 

· Nazorat yo'lga qo'yilayotgan Jamiyatni faoliyat soxalarini ustuvorligi - ularni faoliyatini samaradorligini o'lchash qiyin bo'lsa xam (nisbat «xarajatlar- iqtisodiy samara») ichki nazorat tizimi o'z ichiga olayotgan strategik yo'nalishlar ajratiladi. 

IV. ICHKI NAZORAT TIZIMI TARKIBIY QISMLARI

9. Ichki nazorat tizimi o'z ichiga quyidagi o'zaro boglik bo'lgan qismlarni oladi: 

· Jamiyat xodimlarini vakolatini va axloqiy boyliklarini o'z ichiga olgan nazorat muxiti, 

raxbariyat siyosati, raxbariyat tomonidan vakolatlar va mas'uliyatlarni taqsimlash usullari, 

tashkilot tuzilishi va xodimlarni malakasini oshirilishi, shuningdek Kuzatuv kengashi tomonidan 

boshqaruv va raxbarlik 

· Xavf (risk) baxolash - bu xar xil darajada o'zaro bog'liq bo'lgan ma'lum bir masalalarga 

erishishda tegishli xavflarni taxlil qilish va birxillashtirish (identifikatsiya) 

· Nazorat bo'yicha faoliyat- bunda raxbariyat qarorlari bajarilayotganiga kafolat berishga yordam 

berayotgan siyosat va jarayonlar jamlanadi va quyidagi xilma-xil xarakatlarni o'z ichiga oladi: ma'qullashlar, ruxsatlar va tasdiqlovlar berish, tekshiruvlar olib borish, joriy faoliyatni nazorati, aktivlarni xavfsizligini kafolati va vakolatlarni bo'linishi 

· Axborot ta'minoti va almashinuvi bo'yicha faoliyat, buni maqsadi ma'lumotlarni o'z vaqtida va 

samarali aniqlash, ularni qayd etish va almashish, Jamiyatda ichki nazorat siyosati va 

jarayonlarini qabul qilish va ijro etish bo'yicha ichki nazorat sub'ektlarida yaxshi tushuncha 

shakllanishi maqsadida axborot almashishni samarali usullarini yaratishni o'z ichiga oladi. 

Axborotlarga ruxsatsiz kirishdan ximoya qilish uchun Jamiyat chora tadbirlar ko'radi. 

· Monitoring- boshqaruv va nazorat vazifalarini o'z ichiga olgan jarayon, bunda vaqt davomida 

tizim ishini sifatiga baxo beriladi. Ichki nazorat tizimi ishini baxolash maksadi bo'lib 

moliyaviy xisobotlarni xaqiqiyligiga ta'sir etuvchi xatoliklarni paydo bo'lish extimolini 

aniqlash xisoblanadi, bu xatoliklarni mazmun moxiyati aniklanadi, ichki tizim nazoratini 

qo'yilgan masalalarni bajarilishini ta'minlash iqtidori aniklanadi. 

Ichki nazorat tizimini samaradorligini aniklash uchun AJda Kuzatuv kengashini taklifiga asosan 

aksiyadorlarni umumiy yig'ilishi qarori bilan mustaqil kasbiy tashkilot – maslaxatchi jalb 

qilinishi mumkin. 

V. ICHKI NAZORAT UCHUN MAS'UL ORGANLAR VA SHAXSLAR

10. Ichki nazorat Jamiyatni Taftish komissiyasi, audit bo'yicha kuzatuv kengashini qo'mitasi, 

Kuzatuv kengashi, Ijro organi raxbari, Ichki audit xizmati va Jamiyatni barcha darajalaridagi 

boshka xodimlari tomonidan amalga oshiriladi, bunda xar biri ichki nazorat uchun belgilangan 

tartibda javobgar bo'ladi. 

11. Jamiyat bo'limlarini vazifalari, xuquqlari, majburiyatlari va ularga to'lanadigan 

takdirlashlar va kompensatsiyalar xisoblash tartibi Jamiyatni ichki xujjatlarida nazarda 

tutilgan. Ushbu xujjatlar ichki nazorat masalalariga tegishli bo'lgan boshqa xujjatlar kabi 

mazkur nizomga qarshilik kila olmaydi. 

12. Jamiyat faoliyatini moliyaviy-xo'jalik nazoratini ta'minlash maqsadida ichki nazorat 

jarayonlarini olib borish Jamiyatni vakolatli bo'limi bo'lgan- ichki audit xizmati tomonidan 

bajariladi, bunday xizmat mavjud bo'lmasa Jamiyatni boshka bo'limlari bilan o'zaro xamkorlikda 

ichki nazorat uchun mas'ul bo'lgan Taftish komissiyasi tomonidan bajariladi. 

13. Kuzatuv kengashi vazifalariga quyidagilar kiradi: 

· Ichki nazorat tizimini rivojlanish yo'nalishlarini belgilash, uni belgilangan operatsiyalarini 

va strategiyalarini ma'kullash 

· Ichki nazorat tizimini samaradorligini baxolash natijalari bo'yicha Jamiyatni aksiyadorlar 

umumiy yigilishiga xar yili axborot tayyorlash. Bu axborotlar quyidagilarga asoslangan bo'lishi 

kerak: Jamiyatni ijro organi raxbarini muntazam xisobotlari ma'lumotlariga, ichki va tashki 

audit xamda taftish komissiyasi xisobotlariga, boshqa manbalar ma'lumotlariga va ichki 

nazoratni barcha yunalishlari buyicha shaxsiy kuzatuvlariga, shu jumladan moliyaviy nazorat, 

operatsion nazorat, qonunchilik talablariga rioya qilish ustidan nazorat, ichki siyosat va 

jarayonlar ustidan nazorat. 

· Ichki nazorat uchun mas'ul bo'lgan Jamiyat bo'limlarini tuzilishi va tarkibini belgilash 

· Ichki nazorat jarayonlarini doimiy takomillashtirish

14. Moliyaviy xisobotlarni ishonchliligi va to'liqligi ustidan nazoratni va ichki nazorat 

tizimini samarador va mustaxkam olib borishni tashkil etish kuzatuv kengashini audit bo'yicha 

qo'mitasiga yuklatiladi. Bu qo'mitani o'rni, maqsadi, vazifalari va vakolatlari Jamiyatni 

Kuzatuv kengashini audit bo'yicha qo'mitasi xakidagi nizomda aks ettiriladi. 

15. Uni faoliyat yuritishi uchun javobgarlik Jamiyatni ichki nazorat soxasida Kuzatuv kengashi 

tasdiqlagan siyosatga muvofiq ijro organi raxbariga yuklatiladi. 

Jamiyatni ijro organi raxbari ichki nazorat tizimi jarayonlarini tadbiq etadi va uni samarali 

faoliyatini ta'minlaydi, kuzatuv kengashini Jamiyatni barcha xavflari (risk), ichki nazorat 

tizimi kamchiliklari va ularni bartaraf qilish rejalari va ishlari natijalari xakida xabardor 

qiladi. 

16. Xar qanday darajadagi bo'limlarning xodimlari (shu jumladan raxbarlari) o'zlarini 

vakolati doirasida nazoratni amalga oshirish bo'yicha jarayonlarni va usullarni ishlab chikishda 

bevosita ishtirok etadi. 

Ularni vazifasiga nostandart xolatlar va muammolar paydo bo'lishi bilan ularni xal etish 

vazifasi kiradi. Aniq bir kelishuvlardan paydo bo'lgan xavflar xaqida xodimlar Jamiyatdagi 

yuqori turuvchi organga xabar beradi. 

17. Jamiyat va uni aloxida bo'limlarini moliyaviy-xo'jalik faoliyati ustidan nazoratni amalga 

oshirish vazifasi ichki nazoratni doimiy xarakat qiluvchi organi Taftish komissiyasiga 

yuklatiladi, uni o'rni, maqsadi, vazifalari va vakolatlari Taftish komissiyasi xakidagi 

nizomda aks ettiriladi. 

18. Ichki nazorat jarayonlarini bajarilishi, xususan Jamiyatda amalga oshirilayotgan moliyaviy-

xo'jalik operatsiyalarini O'zbekiston Respublikasi qonunchiligi va jamiyat Nizomiga to'g'ri 

kelishi, buxgalteriya va moliyaviy xisobotlarni to'liqligi va to'g'riligi ustidan muntazam 

nazorat kilish vazifasi ichki audit xizmatiga yuklatiladi, uni o'rni, maqsadi, vazifalari va 

vakolatlari ichki audit xizmati xakidagi nizomda aks ettiriladi. 

Ichki audit xizmati xaqida nizom aksiyadorlarning umumiy yigilishi yoki Jamiyatni Kuzatuv 

kengashi tomonidan tasdiqlanadi. 

19. Jamiyatni ichki audit xizmati ichki audit natijalari va ichki nazorat tizimi xakida audit 

bo'yicha kuzatuv kengashi Qo'mitasiga xisobot beradi. Jamiyatni ichki audit xizmati audit bo'yicha 

kuzatuv kengashi Qo'mitasiga bo'ysunadi. 

20. Quyidagi shaxslar Jamiyatni ichki audit xizmatidagi lavozimlarni egallashga xaqli emas: 

· iqtisodiyot soxasida yoki tartib intizomga qarshi jinoyatlarni sodir etgan shaxslar, agar 

ularni jazo muddatini o'talmagan qismi bo'lsa

· Jamiyat raxbari yoki ijro organi a'zolari bo'lgan shaxslar

· Jamiyatga raqobatchi bo'lgan boshqa yuridik shaxsning ta'sischilari (aksiyadorlari, 

ishtirokchilari), ijro organining raxbari, a'zolari yoki xodimlari bo'lgan shaxslar.

· Ichki audit xizmati tarkibiga kiruvchi shaxslarga boshqa talablar audit bo'yicha kuzatuv kengashi 

qo'mitasi tomonidan belgilanadi. 

21. Ichki nazorat tizimini tegishli tartibda faoliyat yuritishi xodimlarni maxorati va 

malakasiga xam bog'liq bo'ladi. Xodimlarni tanlash, o'qitish va ular bilan ishlash tizimi 

xodimlarni yetarli malaka bilan ta'minlashi va ularni yukori axloqiy standartlarga rioya etishi 

uchun Jamiyat barcha imkoniyatlarni qo'llaydi. 

VI. ICHKI NAZORATNI JARAYONLARI VA USULLARI

22. Jamiyatni ichki nazorat jarayonlariga quyidagilar kiradi: 

· Jamiyatni turli boshqarish darajalarida o'zaro bog'liq bo'lgan va bir biriga zid kelmaydigan 

maqsad va vazifalarini belgilash 

· Jamiyat faoliyati maqsadlariga erishish uchun xalaqit beradigan yuzaga kelishi mumkin bo'lgan va 

amaldagi tezkor, moliyaviy, strategik xavflarni aniqlash va taxlil qilish 

· Ichki nazoratni mavjud tarkibini baxolash 

· Biznes jarayonlarni ichki nazorat tizimini samaradorligini baxolash 

· Jamiyatni tashkiliy bo'limlarini, mansabdor shaxslarni va boshka xodimlarni ishini 

samaradorligini baxolash va mezonlarni belgilash 

Mmoliyaviy va boshqa axborotlarni avvalgi davr axborotlari va faoliyatda kutilayotgan 

natijalar bilan solishtirish 

· Operatsiyalarni, tranzaktsiyalarni xisobga olishni o'ziga xos usullarini qo'llash 

· Aktivlarni saqlanishini tekshirish 

· Ichki nazorat jarayonlarini tegishli tartibda xisobga olib borish 

· Ichki nazorat tizimi sifatini muntazam baxolash 

· Ichki nazorat soxasida Jamiyatni barcha xodimlariga ularni vazifalarini tushuntirib borish 

· Jamiyat xodimlari o'rtasida muxim vazifalarni taksimlash (shu jumladan operatsiyalarni 

ma'qullash va tasdiqlash bo'yicha vazifalar, operatsiyalarni xisobga olish, mablaglarni qabul 

qilish, saqlash va berish, operatsiyalarni taxlil qilish va tekshirish). 

· Operatsiyalarni tasdiqlash va amalga oshirish faqat shu vakolatlarga ega bo'lgan shaxslar 

bajaradi 

· Ichki nazorat maqsadlariga erishish uchun boshqa zarur jarayonlar

22. Ichki nazorat jarayonlarini o'tkazishda nozirlik, kuzatish, tasdiqlash, qayta xisoblash va 

boshqa usullar qo'llaniladi. 

VII. YAKUNIY QOIDALAR

23. Mazkur nizom va unga kiritiladigan o'zgarishlar va qo'shimchalar aksiyadorlar umumiy 

yigilishi qarori bilan tasdiqlanadi. 

24. Mazkur nizomga o'zgarish va qo'shimchalar Jamiyatni Kuzatuv kengashi a'zolari, Jamiyatni tashqi 

auditori, Jamiyatni Taftish komissiyasi, Jamiyatni ichki audit xizmati va Jamiyatni ijro organi 

raxbari takliflariga asosan kiritiladi. 

25. Agar mazkur nizomni ayrim moddalari O'zbekiston Respublikasini amaldagi qonunchiligi 

bilan to'g'ri kelmasa, u xolda bu moddalar o'z kuchini yo'kotadi va mazkur nizomga tegishli 

o'zgartirishlar kiritilgunga qadar O'zbekiston Respublikasini amaldagi qonunchiligi bilan xal 

etiladi.

